
KIRISH 

So‘nggi yillarda gaz ballonli avtomobillardan foydalanishning kengayib borishi ularning 

ekspluatatsiya xavfsizligini ta’minlash va texnik nazorat tizimlarini takomillashtirish 

masalasini dolzarb qilib qo‘ymoqda. Amaldagi texnik ko‘rik va TXK jarayonlarining aksariyati 

inson omiliga bog‘liq bo‘lib, ballonlarning identifikatsiyasi, sinov muddati va texnik holatini 

nazorat qilishda xatoliklar yuzaga kelishiga sabab bo‘lmoqda [1; 64-67-b]. 

Shu munosabat bilan gaz ballonli avtomobillarda texnik nazoratni raqamlashtirish, 

avtomatlashtirish va ishonchliligini oshirish maqsadida RFID texnologiyasini joriy etish ilmiy 

va amaliy jihatdan muhim vazifa hisoblanadi. Mazkur maqolaning maqsadi RFID texnologiyasi 

asosida gaz ballonli avtomobillar uchun texnik nazorat tizimini takomillashtirish va uning 

samaradorligini ilmiy asosda baholashdan iborat [2; 32-36-b]. 

GBA texnik ekspluatatsiyasida eng ishonchli va barqaror RFID tizimlarini tanlash uchun 

maxsus metodika ishlab chiqildi. 

Bu metodika RFID tizimining ishlash samaradorligini baholovchi mezonlarni aniqlash, 

ularni matematik jihatdan qayta ishlash va eng optimal texnik yechimni tanlash bosqichlarini 

o‘z ichiga oladi. 

Metodikaning asosiy maqsadi – gaz ballonli avtomobillarda texnik xavfsizlikni oshirish 

maqsadida RFID texnologiyalarini tanlash va baholashning ilmiy asoslangan usulini ishlab 

chiqishdan iborat. Metodika yordamida RFID tizimining ishlash samaradorligi, signallarning 

uzatish masofasi, tashqi muhit omillariga chidamliligi va o‘qish aniqligi baholanadi [3; 145-151-

b]. 

Gaz ballonli avtomobillarda iqtisodiy samaradorlik, yonilg‘i tejamkorligi va iqtisodiy 

jihatdan qulayligi bilan ham ajralib turadi. Texnologiyani takomillashtirish va nazorat 

tizimlarini rivojlantirish orqali bu iqtisodiy afzalliklarni saqlab qolishi hattoki oshirishi ham 

mumkin. 

Avtomobillarning gaz ballonlari va ularning ishlash tizimlarini doimiy monitoring qilish 

va nazorat texnologiyalarini takomillashtirish tizimlarning xizmat muddatini uzaytirishga 

yordam beradi. Shuningdek, avtotransport vositalarining samarali ishlashi va texnik xizmat 

ko‘rsatishning osonlashishi bilan foydalanuvchilar uchun qulaylik yaratadi va bu tizim 

ishonchliligini tashkil etadi. 

Global tendensiyalariga dunyo ekologik va xavfsizlik talablari tobora oshib borayotgani 

sababli gaz ballonli avtomobillarni yanada xavfsiz va ishonchli qilish dolzarb masalalardan biri 

bo‘lib qolmoqda. Shu bois texnologik yangiliklar, avtomatlashtirilgan monitoring va boshqaruv 

tizimlarini joriy etish talab qilinadi. 

Ushbu sabablar gaz ballonli avtomobillar xavfsizligini oshirish va nazorat qilish 

texnologiyasini takomillashtirish zarurligini ko‘rsatib beradi [4-8] 

Jahonda avtotransport vositalarini ekologik toza yoqilg‘i turlari, shu jumladan siqilgan 

tabiiy gaz bilan ta’minlash borasida qator tadbirlar amalga oshirilmoqda, avtomobillarni gaz 

bilan to‘ldirish kompressor stansiyalarining soni 670 taga yetdi va avtotransport vositalarining 

50 foizdan ortig’i muqobil yoqilg’i sifatida siqilgan tabiiy gazdan foydalanmoqda. 

Gaz ballonli avtomobillarning yagona nazorat tizimini yaratish va shu bilan bir qatorda 

gaz ballonli avtomobillarga tehnik xizmat ko‘rsatish jarayonida texnik nazoratini kuchaytirish 

bilan ishlab chiqarish samaradorligini oshirish xavfsizlikni ta’minlashdan iborat [9; 119-126-

b]. 

Ushbu sohada xavfsizlik masalalarini tartibga solish uchun O‘zbekiston Respublikasi 

Vazirlar Mahkamasining “Gaz ballonli avtomobillarni nazorat qilish texnologiyasini 

takomillashtirish bilan uning xavfsizligini orttirish qo‘shimcha chora-tadbirlari to‘g’risida” 

2017 yil 11 oktyabrdagi 815-son qarori va “Transport vositalarini majburiy texnik ko‘rikdan 

o‘tkazish tartibini takomillashtirishga doir qo‘shimcha chora-tadbirlari to‘g’risidagi” 2017 yil 

22 dekabrdagi 1010-son qarori qabul qilindi. Shu bilan birga avtomobillarni gaz bilan to‘ldirish 

va ularni nazorat qilish texnologiyasini yoki metodlarini takomillashtirish bilan xavfsizligini 

orttirish, shuningdek, eskirgan gaz ballonlardan foydalanish oqibatida belgilangan talab va 

tartiblarni buzish holatlari uchramoqda. [10]. 

Metodologiya 

Tahlil uchun avval 50 ta RFID tag laboratoriya sinovidan o‘tkazildi. Sinovlar –10 °C sovuq 

haroratda, shuningdek +50 °C, +60 °C va +70 °C issiqlikda, 30 %, 50 % va 60 % namlikda, 

shamol tezligi 13 m/s bo‘lgan sharoitda olib borildi [11]. Natijalarda o‘qish masofasi deyarli 

o‘zgarmadi, ya’ni barcha taglar 10–14,6 m oralig‘ida barqaror o‘qish qobiliyatini saqlab qoldi. 

Shunga qaramay, signal kuchidagi farqlar, ya’ni RSSI qiymatlaridagi tebranishlar ba’zi taglarda 

20 % gacha o‘zgaruvchanlikni ko‘rsatdi. 

Har bir tegning asosiy parametrlari quyidagilar sifatida belgilandi [12]: 

( L ) – o‘qish masofasi, m; 

( B ) – signal barqarorligi (RSSI %); 

( T ) – haroratga chidamlilik, °C; 

( H ) – namlikdagi barqarorlik, %; 

( V ) – shamol tezligidagi o‘qish barqarorligi, m/s. 

Shamol sharoiti barcha sinovlarda bir xil bo‘lgani (13 m/s) sababli, u baholashdan 

chiqarildi. Shunday qilib, integral model to‘rtta asosiy parametr asosida shakllantirildi: L, B, T, 

H. 

Parametrlarni normallashtirish [6-8]. 

Har bir parametr turli o‘lchov birliklariga ega bo‘lgani uchun ularni yagona diapazonga 

keltirish zarur. Normallashtirish quyidagi formula asosida bajarildi: 

Nij = 
𝐗𝐢𝐣 − 𝐗𝐣,𝐦𝐢𝐧

𝐗𝐣,𝐦𝐚𝐱−𝐗𝐣,𝐦𝐢𝐧
 

bu yerda: 

Nij – i -tegning j -parametr bo‘yicha normallashtirilgan qiymati; 

Xij – RFID tegning haqiqiy o‘lchov qiymati; 

Xj,\min, Xj,\max – mazkur parametr bo‘yicha minimal va maksimal qiymatlar. 

Shu tariqa barcha parametrlar 0 dan 1 gacha bo‘lgan diapazonga keltirildi. Signal 

barqarorligi ( B ) uchun qiymat teskari yo‘nalishda hisobga olindi, chunki B kichik bo‘lishi kerak 

(RSSI tebranishi qanchalik kam, shunchalik yaxshi): 

 

Bn = 1 - 
Bi−Bmin 

Bmax−Bmin 
 

 

Integral baho hisoblash 

Har bir teg uchun umumiy integral ball quyidagicha aniqlanadi: 

 

Si = 0.40 Ln + 0.30 Bn + 0.20 Tn + 0.10 Hn 

 

bu yerda vazn koeffitsientlari wj ekspert bahosi asosida tanlangan: 

 

1-jadval 

№ Parametr Belgilanish Og’irlik 

koeffitsienti 

wj 

Afzallik 

yo‘nalishi 

1 O‘qish masofasi L 0.40 Katta 

yaxshi 

2 Signal barqarorligi B 0.30 Kichik 

yaxshi 

3 Haroratga 

chidamlilik 

T 0.20 Katta 

yaxshi 

4 Namlikdagi 

ishonchlilik 

H 0.10 Katta 

yaxshi  

 

Integral ball Si ≥ 0.75 bo‘lgan taglar ekspluatatsiyaga tavsiya etilgan deb hisoblandi. 

Hisoblash natijalari 

50 ta RFID tagdan dastlabki tahlil natijasida 13 ta model yuqoridagi talablarga javob 

berdi. Bu taglar asosan NXP UCODE va Alien Higgs markalariga mansub bo‘lib, o‘qish masofasi 

12–14,6 m oralig‘ida barqaror saqlangan, Bi < 10 % diapazonda bo‘lgan va 3 – 5 yillik xizmat 

muddatiga ega. 

2-jadval 

№ Marka Vin (qisqa) Masofa 

m 

Bi 

% 

Harorat  

diapazon 

Namlik Si Natija 

1 NXP 

UCODE 

E2004941..CE71 14.5 5.9 -10..+70 30-60 0.92 Tavsiya etiladi 

2 Alien 

Higgs 

E2801160… 14.0 5.8 -10..+70 30-60 0.90 Tavsiya etiladi 

3 NXP 

UCODE 

E2004A1D..E3B1 12.9 7.1 -10..+70 30-60 0.84 Tavsiya etiladi 

4 NXP 

UCODE 

E2801170… 13.0 6.9 -10..+70 30-60 0.86 Tavsiya etiladi 

5 NXP 

UCODE 

E2004BA5… 13.0 6.4 -10..+70 30-60 0.88 Tavsiya etiladi 

Eng yuqori integral ball Smax=0.92 bo‘lib, bu NXP UCODE (E2004941…CE71) modeliga 

tegishli. 

Korrelyatsion tahlil** 

O‘tkazilgan statistik tahlil natijalariga ko‘ra: 

O‘qish masofasi va integral ball o‘rtasida kuchli ijobiy bog‘liqlik mavjud: 

r(L,S) = +0.85 

Narx va integral ball o‘rtasida o‘rta darajadagi teskari bog‘liqlik: 

r(C,S) = –0.63 

Signal barqarorligi bilan S o‘rtasida yuqori korrelyatsiya: 

r(B,S) = +0.78 

Bu natijalar shuni ko‘rsatadiki, RFID teglarning texnik jihatdan ilg‘or modellari nisbatan 

qimmatroq bo‘lsa-da, ularning ishlash ishonchliligi va signal sifatidagi ustunligi bu farqni to‘liq 

oqlaydi. 

Korrelyatsiya koeffitsienti quyidagi formula orqali aniqlangan: 

r = 
𝑛 ∑𝑥𝑦− ∑𝑥 ∑𝑦 

√[𝑛 ∑𝑥
2
−(∑𝑥)2][𝑛 ∑𝑦

2
−(∑𝑦)2] 

 

Xulosa 

O‘tkazilgan tadqiqotlar natijasida RFID texnologiyasiga asoslangan texnik nazorat tizimi 

gaz ballonli avtomobillarda xavfsizlikni oshirishda samarali ekanligi aniqlandi. Ko‘p mezonli 

baholash asosida o‘tkazilgan tahlil shuni ko‘rsatdiki: 

• RFID teglarning ekspluatatsion barqarorligini aniqlashda faqat bitta 

ko‘rsatkichga tayanish yetarli emas; 

• O‘qish masofasi 12 m dan yuqori, signal barqarorligi Bi < 10 %, hamda harorat va 

namlik o‘zgarishida barqaror ishlaydigan taglar eng yuqori integral bahoga ega bo‘ldi; 

• Alien Higgs va NXP UCODE markalari sovuq va issiq haroratlarda, shuningdek 

30–60 % namlik oralig‘ida signalni o‘zgarmas holda uzatdi; 

• Har ikki ishlab chiqaruvchi modeli 3–5 yillik xizmat muddatiga ega bo‘lib, gaz-

ballonli avtobuslar nazorat tizimlarida qo‘llash uchun optimal hisoblanadi. 

Natijalarga ko‘ra, NXP UCODE (E2004941…CE71), Alien Higgs (E2801160…), va NXP 

UCODE (E2004A1D…E3B1) modellari eng ishonchli deb topildi va ekspluatatsion tizimga 

tavsiya etildi. 

Ushbu yondashuv gaz ballonli avtomobillar ekspluatatsiyasi xavfsizligini oshirish 

uchun amaliy jihatdan tavsiya etiladi. 

